КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“2018-2020 вояс вылӧ суйӧр сайын олысь соотечественникъяслы Коми Республикаӧ асвӧляысь овмӧдчыны отсалӧм”
Коми Республикаса канму уджтас вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны “2018-2020 вояс вылӧ суйӧр сайын олысь соотечественникъяслы Коми Республикаӧ асвӧляысь овмӧдчыны отсалӧм” Коми Республикаса канму уджтас содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь                                                        Л. Максимова
Сыктывкар 
2018 вося кӧч тӧлысь 12 лун 
390 №
ВЫНСЬӦДӦМА
Коми Республикаса Веськӧдлан котырлӧн
2018 во кӧч тӧлысь 12 лунся 390 №-а шуӧмӧн
(содтӧд)
“2018-2020 вояс вылӧ 
суйӧр сайын олысь соотечественникъяслы Коми Республикаӧ 
асвӧляысь овмӧдчыны отсӧг сетӧм” Коми Республикаса 
КАНМУ УДЖТАС
“2018-2020 вояс вылӧ 
суйӧр сайын олысь соотечественникъяслы Коми Республикаӧ 
асвӧляысь овмӧдчыны отсалӧм” Коми Республикаса канму уджтаслӧн
ПАСПОРТ
(водзӧ – Уджтас)
	Уджтас ним
	“2018-2020 вояс вылӧ суйӧр сайын олысь соотечественникъяслы Коми Республикаӧ асвӧляысь овмӧдчыны отсалӧм” Коми Республикаса канму уджтас

	Россия Федерацияса Веськӧдлан котырӧн Уджтас бала сӧгласуйтан кадпас
	2018 во сора тӧлысь 14 лун

	Коми Республикаса олӧмӧ пӧртысь
уполномочитӧм власьт орган, коді кывкутӧ Уджтас збыльмӧдӧмысь (водзӧ — уполномочитӧм орган)
	Коми Республикаса удж, уджӧн могмӧдан да социальнӧя доръян министерство

	Уджтаслӧн шӧр мог
	Коми Республикаӧс социально-экономическӧя да демографическӧя сӧвмӧдӧм могысь суйӧр сайын олысь соотечественникъясӧс асвӧляысь овӧмӧдчыны ышӧдӧм, условиеяс лӧсьӧдӧм да отсӧг сетӧм.

	Уджтасса могъяс
	1. Инӧда, социально-экономическӧй да юӧртан условиеяс лӧсьӧдӧм, кутшӧмъяс отсалӧны суйӧр сайын олысь соотечественникъяслы асвӧляысь овмӧдчыны Коми Республикаӧ пыр олӧм вылӧ, дінмулӧн уджалан да социальнӧй йитӧдъясӧ налы ӧдйӧ пырӧдчыны.
2. Суйӧр сайын олысь соотечественникъяслы, Россия Федерацияӧ асвӧляысь овмӧдчӧм вылӧ отсӧг сетан Канму уджтасын, мый вынсьӧдӧма Россия Федерацияса Президентлӧн 2006 во лӧддза-номъя тӧлысь 22 лунся 637 №-а Индӧдӧн, (водзӧ - Канму уджтас) участвуйтысьяслы да налӧн семьяясӧ пырысьяслы примитысь ӧткотыр дорӧ велалӧм да сыкӧд ӧтувтчӧм могысь условиеяс лӧсьӧдӧм, социальнӧя отсалан мераяс сетӧм, канму да муниципальнӧй услугаяс сетӧм.
3. Коми Республикаса экономикалысь квалифицируйтӧм кадръясын коланлунсӧ могмӧдны отсалӧм дінмулӧн экономика удж нуӧдан верктуя сикасъяс серти экономическӧй удж нуӧдан верктуя сикасъяс серти – йӧзлысь дзоньвидзалун видзӧм да велӧдӧм, сы лыдын специалистъясӧс да учёнӧйясӧс корӧмӧн, кодъяс уджалӧны ӧні тӧдчана научнӧй да технологическӧй мытшӧдъяс вылын, ичӧт да шӧр предпринимательство водзӧ сӧвмӧдны отсалӧм

	Уджтасса шӧр мероприятиеяс збыльмӧдысьяс
	Коми Республикалӧн удж, уджӧн могмӧдан да социальнӧя доръян министерство,
Коми Республикаса йӧзлысь дзоньвидзалун видзан министерство,
Коми Республикаса велӧдан, наука да том йӧз политика министерство,
Коми Республикаса видз-му овмӧс да потребительскӧй рынок министерство,
Коми Республикаса национальнӧй политика министерство,
Коми Республикаын муниципальнöй районъясса да кар кытшъясса овмӧдан мутасъясса администрацияяс - овмӧдан мутасъясса (водзӧ – меставывса асвеськӧдлан органъяс (сёрнитчӧмӧн),
Коми Республикаса канму учреждениеяс – овмӧдан мутасъясса олысьясӧс уджӧн могмӧдан шӧринъяс (водзӧ - олысьясӧс уджӧн могмӧдан шӧринъяс)

	Уджтас збыльмӧдан тшупӧдъяс да кадколастъяс
	2018 - 2020 вояс (тшупӧдъяссӧ оз торйӧдны)

	Уджтас сьӧмӧн могмӧдан йӧрышъяс да ӧшмӧсъяс
	2018-2020 воясӧ Коми Республикаса республиканскӧй сьӧмкуд сьӧм тшӧт весьтӧ Уджтасса сьӧмкуд ассигнованиелӧн ӧтувъя йӧрышыс лоӧ 2200,0 сюрс шайт, сы лыдын вояс серти:
2018 во — 0,0 сюрс шайт (юӧртан да гӧгӧрвоӧдан удж нуӧдӧм);
2019 во — 1100,0 сюрс шайт;
2020 во — 1100,0 сюрс шайт

	Уджтас окталунлӧн шӧр петкӧдласъяс
	1. Канму уджтасын участвуйтысьяслӧн да налӧн семьяясӧ пырысьяслӧн лыд, кодъяс воисны Коми Республикаӧ да кодъясӧс босьтӧма учёт вылӧ Коми Республикаса пытшкӧс делӧяслӧн министерствоын.
2. Соотечественникъяссянь – Канму уджтасын лоны вермана участвуйтысьяссянь уполномочитӧм органӧн видлалӧм шыӧдчӧмъяслӧн пай шыӧдчӧмъяслӧн ӧтувъя лыдысь, кутшӧмъяс воисны Коми Республикаcа удж, уджӧн могмӧдан да социальнӧя доръян министерствоӧ кадколастӧ, кутшӧм сетӧ позянлун оланпастэчас нормаяс серти видлавны шыӧдчӧмъяссӧ да примитны на серти помшуӧм отчётнӧй во помӧдз.
3. Уджтасӧн урчитӧм мероприятиеяс збыльмӧдӧм вылӧ Коми Республикаса республиканскӧй сьӧмкудйысь рӧскодлӧн пай, кутшӧмъяс йитчӧмаӧсь овмӧдчӧм соотечественникъяслы социальнӧя отсалан мераяс сетӧмкӧд, налы канму да муниципальнӧй услугаяс сетӧмкӧд, Коми Республикаса республиканскӧй сьӧмкудйысь Уджтасӧн урчитӧм мероприятиеяс збыльмӧдӧм вылӧ рӧскодлӧн ӧтувъя ыдждаын.
4. Канму уджтасын участвуйтысьяслӧн пай, кодъяслӧн эм уджсикасын вылыс да шӧр тшупӧда тӧдӧмлун, Коми Республикаӧ воӧм Канму уджтасын участвуйтысьяслӧн ӧтувъя лыдын.
5. Канму уджтасын участвуйтысьяслӧн пай, кодъяс уджалӧны, ас бизнес восьтысьясӧс пыртӧмӧн, воӧм
Канму уджтасын участвуйтысьяслӧн лыдысь, отчётнӧй во пом вылӧ.

	Уджтас збыльмӧдӧмын виччысяна бӧртасъяс

	1. Коми Республикаӧ 160 соотечественникӧс овмӧдӧм, на пиысь Канму уджтасын 60 участвуйтысь да налӧн семьяясӧ 100 пырысь, сы лыдын вояс серти:
2019 во — 80 морт (Канму уджтасын 30 участвуйтысь да налӧн семьяясӧ 50 пырысь);
2020 - 80 морт (Канму уджтасын 30 участвуйтысь да налӧн семьяясӧ 50 пырысь).
2. Коми Республикаӧ пыр кад кежлӧ олӧм вылӧ соотечественникъясӧс корӧм тшӧт весьтӧ демография боксянь серпас бурмӧдӧм.
3. Коми Республикаын велӧдан организацияяс да йӧзлысь дзоньвидзалун видзан учреждениеяс квалифицируйтӧм кадръясӧн могмӧдӧмсӧ бурмӧдӧм.
4. Коми Республикаын ичӧт да шӧр предпринимательство водзӧ сӧвмӧдӧм.


1. Уджтас збыльмӧдан юкӧнсӧ паськыда петкӧдлӧм
Панас
Тайӧ Уджтассӧ дасьтӧма, медым збыльмӧдны Коми Республикаын Канму уджтас.
Уджтас збыльмӧдӧмыс йитчӧма сыкӧд, мый Коми Республикаса экономикасӧ колӧ могмӧдны квалифицируйтӧм кадръясӧн да колӧ бурмӧдны дінмуын демография боксянь серпассӧ.
Коми Республикаын демография боксянь серпас
Донъялӧм серти, республикаын пыр олысьяслӧн лыдыс 2017 во пом вылӧ лоис 841,8 сюрс морт да во заводитчӧмсянь чиніс 8,7 сюрс морт вылӧ, либӧ 1 % вылӧ. Олысьяслӧн лыдыс чиніс миграционнӧя мунӧм да олысьяслӧн естественнӧя чинӧм вӧсна. Та дырйи олысьяслӧн ӧтувъя чинӧмысь миграционнӧй чинӧм лоис 99 %.
2017 воӧ республикаын олысьяслӧн лыдыс чиніс 9,7 сюрс морт вылӧ, либӧ 1,1 % вылӧ. Ёнджыкасӧ олысьяслӧн лыдыс чиніс сиктъясын, кӧні олысьяслӧн лыдыс чиніс 1,6 % вылӧ, карын олысьыс чиніс 1,0% вылӧ.
Республика пасьтала артмис олысьяслӧн естественнӧя чинӧм. Каръясын олысьяслӧн естественнӧя чинӧмыс содіс 1,0%-сянь 1,6%-ӧдз, сиктъясын чиніс 2 пӧв (8,8%-сянь 4,6%-ӧдз).
Олысьяслысь естественнӧя ветлӧдлӧмъяслысь петкӧдласъяссӧ петкӧдлӧма таблицаын:
	
	Тӧвшӧр тӧлыссянь - 
вӧльгым тӧлысьӧдз
	2016 во серти дзоньнас справочнӧя

	
	морт1)
	олысьяслӧн 1 000 морт вылӧ2)
	морт
	олысьяслӧн 
1 000 морт вылӧ

	
	2016
	2017
	2016
	2017
	2017 %-ын 2016 во серти
	
	

	Став олысь
	
	
	
	
	
	
	

	Чужысь
	10342
	9034
	13,2
	11,6
	87,9
	11220
	13,1

	Кувсьӧм
	9604
	9145
	12,2
	11,8
	96,7
	10565
	12,4

	та лыдын 1 арӧсӧдз
	55
	40
	5,2 3)
	4,1 3) 
	78,8
	61
	5,4 3) 

	Естественнӧя
чинӧм
	738
	-111
	1,0
	-0,2
	х
	655
	0,7

	Гӧтрасьӧмъяс,
ед.
	5042
	5431
	6,4
	7,0
	109,4
	5499
	6,4

	Торйӧдчӧмъяс,
ед.
	3782
	3863
	4,8
	5,0
	104,2
	4133
	4,8

	Карса олысьяс
	
	
	
	
	
	
	

	Чужысь
	7789
	6799
	12,8
	11,2
	87,5
	8432
	12,7

	Кувсьӧм
	6765
	6415
	11,1
	10,6
	95,5
	7426
	11,2

	та лыдын 1 арӧсӧдз
	40
	33
	5,0 3)
	4,5 3)
	90,0
	42
	 4,9 3)

	естественнӧя
содӧм, чинӧм (-)
	1024
	384
	1,7
	0,6
	35,3
	1006
	1,5

	Сиктса олысьяс
	
	
	
	
	
	
	

	Чужысь
	2553
	2235
	14,7
	13,1
	89,1
	2788
	14,8

	Кувсьӧм
	2839
	2730
	16,4
	16,0
	97,6
	3139
	16,7

	та лыдын 1 арӧсӧдз
	15
	7
	5,7 3)
	2,9 3)
	50,9
	19
	6,8 3)

	естественнӧя
чинӧм (-)
	-286
	-495
	-1,7
	-2,9
	170,6
	-351
	-1,9

	1) Пасйӧма ЗАГС органъясӧн лӧсялана периодын. 
2) Быдтӧлысся пасйӧмлысь петкӧдласъяссӧ вайӧдӧма во вылӧ выльысь арталӧмӧн.
3) 1 000 ловйӧн чужысь вылӧ.


Коми Республика пырӧ Россия Федерацияса дінмуяс лыдӧ, кӧні олысьяслӧн лыдыс пыр чинӧ. Олысь лыдыс чинӧ олысьяслӧн миграционнӧй мунӧм вӧсна. Дас воӧн дінмуын олысьяслӧн лыдыс чиніс 94,3 сюрс морт вылӧ, миграционнӧй воштӧмыс лои 100,1 сюрс морт. Олысьяслысь лыд воштӧмсӧ мыйкӧ мында компенсируйтіс олысьяслӧн естественнӧя содӧм, кутшӧм вӧлі 2011 восянь. 2008 восянь каръясын чужысьяслӧн лыдыс вевтыртӧ кувсьӧмаяслысь лыдсӧ, сиктъясын 2012 восянь олысьяслӧн петкӧдчӧм естественнӧя содӧмыс 2016 воӧ вежсис олысьяслӧн естественнӧя чинӧмӧн.
Республикаын олысьяслӧн медыджыд миграционнӧй чинӧмыс петкӧдчис 2010 воӧ (13,9 % олысьяслӧн 1 000 морт вылӧ арталӧмӧн). Кыдзи и пыр, сиктын миграционнӧй чинӧмлӧн коэффициентыс вылынджык карса олысьяслӧн петкӧдласысь (1,3 – 3,1 пӧв).
2017 воӧ республикаӧ сылӧн суйӧр сайысь воис 14,3 сюрс морт (пыр кадся олӧм вылӧ - 10,1 сюрс морт, недыр кад вежлӧ 9 тӧлысь да дырджык кадколаст кежлӧ 4,2 сюрс морт), а муніс сылӧн суйӧр сайӧ – 23,8 сюрс морт (лӧсялӧмӧн – 15,2 да 8,5 сюрс морт). Миграционнӧй ветлӧдлӧмъяс вӧсна республика воштіс 9,5 сюрс мортӧс. Тайӧ петкӧдласӧ пырӧны торъя кад кежлӧ мигрантъяс (4,3 сюрс морт), кодъяс ,збыльвылас, оз лоны базӧвӧй ӧшмӧсӧн пыр олысьясӧс лӧсьӧдӧмын.
Республикаысь олысьяслӧн миграционнӧя мунӧм тыдовтчӧ оз сӧмын лыда воштӧмын, но и, мый зэв тӧдчана, петкӧдчӧ олысьяслӧн ногтуя тэчас вылӧ. Республикаысь медъёнасӧ мунӧ уджавны вермысьяслӧн квалифицируйтӧм юкӧн. 2017 воӧ 14 да ыджыдджык арлыда мигрантъяс пӧвстысь, кодъяс индісны велӧдчан тшупӧдсӧ, республикаысь мунӧмаяслӧн 41 %-ыслӧн вӧлі помавтӧм вылыс тшупӧда да (либӧ) вылыс тшупӧда тӧдӧмлун. Уджсикасын помавтӧм вылыс, вылыс, шӧр да улыс тшупӧда тӧдӧмлуна 100 воӧм специалист вылӧ татшӧм жӧ тшупӧда дасьтысьӧмӧн мунысьыс лоӧ 150-ысь унджык. 2017 воӧ республика воштіс 4,6 сюрс квалифицируйтӧм кадрӧс.
Содӧ уджавны верман арлыдысь ыджыдджык олысьяслӧн пай, сы вӧсна мый пенсия арлыдӧдз заводитісны воӧдчыны уна кӧлена йӧз, кодъяс чужисны 1950 вояс помын – 1960 вояс заводитчигӧн. Ӧтпырйӧ тайӧ лоӧ уджавны вермысь олысьяслӧн лыд чинӧмлӧн помкаӧн, мый сьӧктӧдӧма и уджалан арлыдъясӧ вуджысь контингентъяслӧн ёся чинӧмӧм (1990-ӧд вояслӧн медводдза джынйын чужлӧмаяслӧн кӧленаяс).
Татшӧм ногӧн, Коми Республикаын демографическӧй тенденцияяс петкӧдлӧны сійӧс, мый колӧ, медым дінму экономикалӧн тӧдчана юкӧнъясӧ воисны уджалысь мигрантъяс.
Коми Республикаса удж рынокын серпас
Удж рынок сӧвмӧдӧм йитчӧ, медводз, ӧтувъя экономическӧй серпаскӧд, та вӧсна 2016 воӧ содіс удж рынокын ёсьлун. Уджалан вынлӧн тэчасыс вежсис уджалысь олысьяслӧн пай чинӧмлань.
2017 воӧ уджалысь олысьяслӧн лыдыс чиніс 3,7 % вылӧ да лои 409,6 сюрс морт. Уджӧн могмӧдан тшупӧдыс лои 63,0%.
2017 воӧ уджтӧмалысьяслӧн ӧтувъя лыдыс (йӧзлӧн, кодъяс корсьӧны удж да дасьӧсь кутчысьны сы дорӧ видлалан вежоннас), лои 34,8 сюрс морт, уджтӧмалӧмлӧн тшупӧдыс лои 7,8%, петкӧдласлысь медічӧт вежӧртассӧ пасйӧма 2014 воӧ (6,0%). Став видлалан период дырйи страна да РВФК серти Коми Республикаын ӧтувъя уджтӧмалӧмлӧн тшупӧдыс шӧркодя вӧлі тӧдчӧмӧн вылынджык.
2018 вося тӧвшӧр тӧлысь 1 лун вылӧ уджтӧмалӧмлӧн тшупӧдыс лои 1,6%.
Республикалы лӧсялӧны сиктса уджтӧмалӧм тшупӧдлӧн вылыс петкӧдласъяс, нӧшта каръяс серти сиктъясын петкӧдласыс содіс ӧдйӧджык.
Уджтӧмалысьяслӧн ӧтувъя лыдыс, кутшӧмӧс арталӧма МОТ методология серти, ёнджыка вевтыртӧ уджӧн могмӧдан канму службаын пасйӧм уджтӧмалысьяслысь лыдсӧ. Талӧн помкаыс йитчӧма методологияяслӧн торъялӧмӧн, а сідзжӧ сійӧн, мый уджтӧмалысьяслӧн унджык пайыс корсьӧ уджсӧ ас кежысь, учётӧ сувтлытӧг. 2017 во пом вылӧ официальнӧя пасйӧм уджтӧмалысьяслӧн лыдыс лои 7,2 сюрс морт. Пасйӧм уджтӧмалӧмлӧн тшупӧдыс – 1,6%. Анализируйтӧм периодын петкӧдласлысь медічӧт вежӧртассӧ пасйӧма 2014 вося кывкӧртӧдъяс серти – 1,3%. Серпас лёкмӧм вылӧ видзӧдтӧг, петкӧдласъясыс вӧліны бурджыкӧсь сыысь, мый вӧлі вит воӧн водзджык, кор пасйӧм уджтӧмалысьлӧн лыдыс вӧлі 10,7 сюрс морт, а уджтӧмалӧмлӧн тшупӧдыс – 2,2%.
2015 – 2017 воясӧ удж рынокын серпассӧ сьӧктӧдіс уджалысь вын вылӧ коланлунлӧн чинӧм. 2015 воӧ серпасыс вежсис: сетӧм вакансия лыдыс чиніс, а уджтӧм олысьяслӧн лыдыс ӧти сетӧм вакансия вылӧ содіс воддза во серти 70% унджык вылӧ да лои 1,2 морт. 2017 вося кывкӧртӧдъяс серти, сетӧм вакансияяслӧн лыд содӧм вылӧ видзӧдтӧг, уджын коланлуныслӧн петкӧдласыс эз вежсьы.
Воысь воӧ республикаса удж рынокын медъёнасӧ колӧны йӧзлысь. дзоньвидзалун видзан да велӧдан юкӧнын квалифицируйтӧм специалистъяс. 2017 воӧ Коми Республикаса йӧзӧс уджӧн могмӧдан службаясӧ удж сетысьяс сетісны “велӧдӧм” экономическӧй удж сикас серти 12220 вакансия , “йӧзлысь дзоньвидзалун видзӧм да социальнӧй услугаяс сетӧм” экономика удж нуӧдан сикас серти 6492 вакансия.
Республикаын удж рынок ладмӧдан шӧр инструментӧн лоӧ “Йӧзӧс уджӧн могмӧдӧмын отсалӧм” Коми Республикаса канму уджтас, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧмӧн, мый серти гражданалы сетӧны 15 канму услуга, кутшӧмъясӧс веськӧдӧма медся тӧдчана мог решитӧм вылӧ – лӧсялана удж корсьны отсалӧм.
2017 воӧ республикаса уджалан вын лыдыс 2016 вося тшупӧд серти лои 444,0 сюрс морт, либӧ 95,2%. Удж рынокын ёсьлун коэффициент лоис (уджтӧм гражданалӧн лыд, кодъясӧс пасйӧма олысьясӧс уджӧн могмӧдан службаса канму учреждениеясын, ӧти сетӧм вакансия вылӧ арталӧмӧн) вакансия вылӧ 1,0 морт.
Уджсикасӧ велӧдан система
Уджсикасӧ велӧдан окталуна систематӧг оз позь могмӧдны квалифицируйтӧм кадръясӧн дінмуса экономика.
Коми Республикаын шӧр тшупӧда уджсикасӧ велӧдан уджтасъяссӧ збыльмӧдӧ 35 велӧдан организация да уна пӧлӧс эмбур сикаса да уна пӧлӧс ведомстволӧн веськӧдлӧм улӧ пырысь филиал, на пиысь:
республиканскӧй киподувса уджсикасӧ велӧдан 28 канму организация (УВКУ), на пиысь: 25 УВКУ пырӧ Коми Республикаса велӧдан, наука да том йӧз политика министерстволӧн веськӧдлӧм улӧ, 3 УВКУ – Коми Республикаса культура, туризм да архив удж министерстволӧн веськӧдлӧм улӧ; 
4 вылыс тшупӧда велӧдан федеральнӧй организация, вылыс тшупӧда велӧдан федеральнӧй организациялысь 2 филиал пыртӧмӧн;
уджсикасӧ велӧдан 3 аспом организация.
Велӧдан организацияяслӧн да филиалъяслӧн вез, кутшӧмъяс збыльмӧдӧны вылыс тӧдӧмлун сетан уджтасъяс, петкӧдлӧма:
республиканскӧй киподувса вылыс тшупӧда велӧдан канму 1 организацияӧн;
вылыс тшупӧда велӧдан федеральнӧй 2 организацияӧн;
вылыс тшупӧда велӧдан федеральнӧй организациялӧн 3 филиалӧн;
вылыс тшупӧда аспом велӧдан организацияса 1 филиалӧн.
Уджсикасӧ велӧдан артмӧм система сетас позянлун Уджтасын участвуйтысьяслы да налӧн семьяясӧ пырысьяслы коланлун дырйи велӧдчыны да босьтны содтӧд тӧдӧмлун, медым кыпӧдны Коми Республикаса удж рынокын ассьыс конкурентоспособносьтсӧ.
Оланін корсьӧм
Уджтасса шӧр могӧдз воӧдчӧмын ыджыд тӧдчанлун босьтӧ Коми Республикаын Канму уджтасын участвуйтысьясӧс оланінӧн могмӧдӧм серти юалӧм, кутшӧмӧс позьӧ разьны татшӧм ногӧн:
вӧрзьӧдтӧм эмбур рынок вылысь оланін кӧртымалӧм;
туй морт керкаын олӧм;
медводдза да вторичнӧй оланін рынок вылысь оланін ньӧбӧм;
“велӧдӧм” да “йӧзлысь дзоньвидзалун видзӧм” юкӧнса торъя категория уджалысьяслы уджаланінсянь оланін сетны позянлун;
торъя оланін стрӧитӧм.
2018 вося 1 квартал вылӧ Коми Республикаын олан жырлӧн ӧтувъя площадьысь 1 кв. метрлӧн шӧр доныс лоӧ 41 378 шайт.
Оланін кредитъяс лоӧны оланін серти мытшӧд бырӧдӧмын уджалысь механизмӧн. Россия Федерацияса шӧр банклӧн сайтысь мыччӧдъяс серти 2018 воӧ ипотека кредитъясысь шӧркодя арталӧм прӧчент ставкаыс лоӧ 7,5%, Коми Республикаын 6% да унджык.
Том семьяяс вермӧны босьтны социальнӧй мынтӧмъяс “Россия Федерацияса гражданаӧс судзсяна да бур оланінӧн да коммунальнӧй услугаясӧн могмӧдӧм” Россия Федерациялӧн канму уджтасса мероприятиеяс серти, кутшӧмӧс вынсьӧдӧма Россия Федерацияса Веськӧдлан котырлӧн 2017 во ӧшым тӧлысь 30 лунся 1710 №-а шуӧмӧн, да “Стрӧитчӧм, оланін да коммунальнӧй комплекс сӧвмӧдӧм, энергия видзтӧм да энергетикаын окталун кыпӧдӧм” Коми Республикаса канму уджтас серти, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 413 №-а шуӧмӧн.
Канмусянь отсӧг сетӧны “Россия Федерацияса гражданаӧс судзсяна да бур оланінӧн да коммунальнӧй услугаясӧн могмӧдӧм” Россия Федерациялӧн канму уджтасса “Том семьяясӧс оланінӧн могмӧдӧм” шӧр мероприятиелӧн корӧмъяс серти, кутшӧмӧс вынсьӧдӧма Россия Федерацияса Веськӧдлан котырлӧн 2017 во ӧшым тӧлысь 30 лунся 1710 №-а шуӧмӧн, да “Пӧрадок да условиеяс йылысь, кор том семьяӧс лыддьӧны, мый сылӧн эм тырмымӧн чӧжӧс либӧ мукӧд сьӧм, медым мынтыны оланінысь арталӧм (шӧркодь) донсӧ сійӧ юкӧнын, мый лоӧ оланін ньӧбӧм вылӧ социальнӧй мынтӧмысь унджык” Коми Республикаса Веськӧдлан котырлӧн 2007 во сора тӧлысь 4 лунся 133 №-а шуӧмӧн.
Индӧм шӧр мероприятие збыльмӧдӧм серти уджсӧ координируйтӧ Коми Республикаса велӧдан, наука да том йӧз политика министерство.
Сиктын олысь гражданалы, сы лыдын том семьяяслы да том специалистъяслы, оланін стрӧитӧм (ньӧбӧм) вылӧ социальнӧй мынтӧмъяссӧ сетӧны 2013 - 2020 вояс вылӧ видз-му овмӧс сӧвмӧдан да видз-му овмӧсса прӧдукция, сырьё да сёян-юан рынокъяс ладмӧдан канму уджтас серти, кутшӧмӧс вынсьӧдӧма Россия Федерацияса Веськӧдлан котырлӧн 2012 во сора тӧлысь 14 лунся 717 №-а шуӧмӧн, да “Коми Республикаын видз-му овмӧс сӧвмӧдӧм да видз-му овмӧсса прӧдукция, сырьё да сёян-юан рынокъяс ладмӧдӧм, чери овмӧс комплекс сӧвмӧдӧм” Коми Республикаса канму уджтаслӧн “Сиктса мутасъяс зумыда сӧвмӧдӧм” уджтасув серти, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 424 №-а шуӧмӧн.
Сиктын олысь гражданалы, том семьяяслы да том специалистъяслы канмусянь отсӧг сетӧм серти уджсӧ координируйтысьӧн лоӧ Коми Республикаса видз-му овмӧс да потребительскӧй рынок министерство.
Канму уджтасын участвуйтысьӧс да сылӧн семьяӧ пырысьясӧс примитан уджаланартсӧ, найӧс недыр кад кежлӧ оланінъясӧ овмӧдӧмсӧ, инӧда статус сетӧмсӧ да Коми Республикаын налысь овмӧдчӧмсӧ вайӧдӧма Уджтас дорӧ 7 содтӧдын.
Ичӧт да шӧр предпринимательство
Донъялӧм серти, республикаын 33 сюрсысь унджык овмӧс нуӧдысь субъект петкӧдлӧны ичӧт да шӧр бизнес. 2018 вося тӧвшӧр тӧлыссянь рака тӧлысьӧдз Коми Республикаын овмӧссӧ нуӧдіс 118 шӧр предприятие да 1069 ичӧт предприятие (микропредприятиеяс артавтӧг). 2018 вося косму тӧлысь 1 лун вылӧ вӧлі пасйӧма 21971 асшӧр уджалысь.
Воддза вося лӧсялана периодса шӧр предприятиеяслӧн лыдыс чиніс тшупӧдкӧд ӧткодялӧмӧн 2017 воӧ республикаын 19,1% вылӧ, ичӧт предприятиеяслӧн – содіс 5,7% вылӧ, асшӧр уджалысьяслӧн – чиніс 0,5% вылӧ.
Ичӧт да шӧр предпринимательство субъектъяслӧн ӧтувъя реестрлӧн мыччӧдъяс серти, Коми Республикаын ичӧт да шӧр предпринимательство субъектъяслӧн ӧтувъя лыдыс 2017 вося кывкӧртӧдъяс серти лоӧ – 29,7 сюрс единица. Коми Республикаса ичӧт да шӧр предпринимательство субъектъяслӧн ӧтувъя лыдысь медыджыд пайсӧ босьтӧны микропредприятиеяс да асшӧр кадръяс – 95% гӧгӧр.
Ичӧт да шӧр предпринимательство субъектъяслӧн ӧтувъя лыдын медыджыд удельнӧй сьӧктасӧ босьтӧны ичӧт да шӧр предпринимательство субъектъяс татшӧм нырвизьясын, кыдзи, услуга юкӧн, чукӧрӧн да торйӧн вузасьӧм. Донъялӧм серти, ичӧт да шӧр предпринимательство субъектъяслӧн ӧтувъя лыдысь тайӧ 70% гӧгӧр.
Уджалысь олысьяслӧн ӧтувъя лыдысь шӧр да ичӧт предприятиеясын, микропредприятиеясын да асшӧр уджалысьяс дорын кадръяслӧн шӧркодь лыдын уджӧн могмӧдӧмаяслӧн пайыс лоӧ 20% (Россия Федерация пасьтала шӧркодя – 22%).
Ӧтув шӧр предприятиеяс серти вевтыртӧны стрӧитчӧм да чукӧрӧн да торйӧн вузасьӧм, ичӧтъяс серти - чукӧрӧн да торйӧн вузасьӧм.
“Коми Республикаын ичӧт да шӧр предпринимательство сӧвмӧдӧмсӧ бурмӧдӧм йылысь” Коми Республикаса Юралысьлӧн 2016 во рака тӧлысь 21 лунся 42 №-а Индӧд серти ичӧт да шӧр предпринимательство сӧвмӧдӧм лоӧ Коми Республикаса Веськӧдлан котырлӧн уджын тӧдчана нырвизьясысь ӧтиӧн.
Республикаын ичӧт да шӧр предпринимательство субъектъяслы канмусянь отсӧгсӧ сетӧны “Экономика сӧвмӧдӧм” Коми Республикаса канму уджтаслӧн “Коми Республикаын ичӧт да шӧр предпринимательство” уджтасув серти (водзӧ – Уджтасув), кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 418 №-а шуӧмӧн.
2017 воӧ ичӧт да шӧр предпринимательство сӧвмӧдӧм вылӧ мероприятиеяс ӧтув сьӧмӧн могмӧдӧм вылӧ, кутшӧмъясӧс збыльмӧдӧны Уджтасув серти, конкурсса бӧрйӧмлӧн кывкӧртӧдъяс серти кыскӧма федеральнӧй сьӧмкудйысь сьӧмсӧ 24 036,9 сюрс шайт мында.
Муниципальнӧй уджтасъясса мероприятиеяс збыльмӧдӧмлӧн бӧртас серти сьӧмӧн отсӧгсӧ сетӧма 140-ысь унджык ичӧт да шӧр предпринимательство субъектлы, мый сетас позянлун предпринимательство субъектъяслы лӧсьӧдны 148 уджалан местаысь оз этшаджыкӧс.
2017 воӧ предпринимательство юкӧнын ичӧт проектъяс збыльмӧдӧм серти меставывса асвеськӧдлан органъяслысь рӧскод кӧсйысьӧмъяссӧ ӧтув сьӧмӧн могмӧдӧм вылӧ Коми Республикаса республиканскӧй сьӧмкудйысь вӧлі вичмӧдӧма 5,5 млн. шайт мында сьӧм.
Предпринимательскӧй удж заводитігӧн мытшӧдъяс чинтӧм могысь республикаын уджалӧ “Коми Республикаын вот перъян кокньӧдӧм системаӧн да вот перъян патентнӧй системаӧн вӧдитчигӧн асшӧр кадръяслы ноль прӧчент мында вот ставка урчитӧм йылысь” 2015 во косму тӧлысь 20 лунся 9-РЗ №-а Коми Республикаса Оланпас. Производственнӧй, социальнӧй да наука юкӧнъясын (урчитӧма 61 удж сикас, кӧні вӧдитчӧны вот перъян кокньӧдӧм системаӧн, да 22 удж сикас, кӧні вӧдитчӧны вот перъян патентнӧй системаӧн) медводдзаысь пасйысьӧм асшӧр кадръяс вермӧны вӧдитчыны ноль прӧчента вот ставкаӧн вот мынтан кык период чӧж.
2017 вося тӧвшӧр тӧлысь 1 лунсянь предпринимательскӧй удж сикасъяс, кутшӧмъяс серти вот мынтысьяс – асшӧр кадръяс вермӧны вӧдитчыны ноль прӧчент мындаын вот ставкаӧн Коми Республикаын вот перъян патентнӧй системаӧн вӧдитчигӧн, паськӧдӧмаӧсь 34 сикасӧдз.
2018 воын водзӧ нуӧдӧны ичӧт да шӧр предпринимательстволы отсӧг сетан инфраструктура организацияяслысь уджсӧ: “Коми Республикаса микрофинансӧвӧй организация” АК да “Коми Республикаса гарантийнӧй фонд” АК.
2017 воӧ ичӧт бизнеслы сьӧм ресурсъяс босьтны позянлунсӧ кыпӧдӧм могысь содтӧма “Коми Республикаса микрокредитнӧй компания”АК кыпӧдӧма уставнӧй капиталсӧ 2,7 млн шайт вылӧ (на пиысь федеральнӧй сьӧмкуд сьӧм – 1,3 млн. шайт мында). 2017 восянь “Коми Республикаса микрокредитнӧй компания”АК-лӧн эм инӧд сетны заёмъяс 2 млн. шайт мындаӧдз, мый сетас позянлун веськӧдны индӧм сьӧмсӧ та лыдын и инвестиция могъяс вылӧ. 2017 воӧ сетӧма 40 микрозаём 23,8 млн. шайт ӧтувъя мында вылӧ.
Уджалӧ Ичӧт бизнеслӧн ӧтуввез – портал, быд во сійӧс видзӧдӧны 60 сюрсысь унджыкӧн (луннас 160 унджыкӧн).
Канму уджтасын участвуйтысьясӧс примитӧм кежлӧ 
Коми Республикалысь дасьлунсӧ донъялӧм
Уджтасыс лоӧ комплекснӧйӧн ведомствокостсаӧн, мероприятиесӧ веськӧдӧма соотечественникъяслысь позянлунъяссӧ, кодъяс кӧсйӧны пыр кад кежлӧ  овмӧдчыны Россия Федерацияӧ, Коми Республикалӧн коланлунъясӧн ӧтувтӧм вылӧ.
Торйӧн ӧні тӧдчана республикалӧн экономикаӧ соотечественникъясӧс кыскан юалӧм, кодъясӧс велӧдісны пыдди пуктыны Россиялысь канлун, кодъяс сёрнитӧны роч кыв вылын да оз кӧсйыны воштыны  Россия Федерациякӧд йитӧдъяссӧ.
Канму уджтасын участвуйтысьясӧс примитӧм кежлӧ Коми Республикалысь дасьлунсӧ донъялӧм вылӧ петкӧдласъяс йылысь тӧдмӧгъяссӧ вайӧдӧма Уджтас дорӧ 1 содтӧдын.
2. Уджтасса шӧр могъясӧдз воӧдчан да могъясӧ решитан шӧр мог, могъяс, кадколастъяс да петкӧдласъяс (индикаторъяс)
Уджтасса шӧр мог:
Коми Республикаӧс социально-экономическӧя да демографическӧя сӧвмӧдӧм могысь суйӧр сайын олысь соотечественникъясӧс асвӧляысь овмӧдчыны ышӧдӧм, условиеяс лӧсьӧдӧм да отсӧг сетӧм.
Медым воӧдчыны Уджтасса шӧр могӧдз, кӧсйӧны збыльмӧдны татшӧм могъяс:
1) инӧда, социально-экономическӧй да юӧртан условиеяс лӧсьӧдӧм, кутшӧмъяс отсалӧны суйӧр сайын олысь соотечественникъяслы асвӧляысь овмӧдчыны Коми Республикаӧ пыр олӧм вылӧ, налы ӧдйӧ пырӧдчыны дінмулӧн уджалан да социальнӧй йитӧдъясӧ;
2) Канму уджтасын участвуйтысьяслы да налӧн семьяясӧ пырысьяслы примитысь ӧткотыр дорӧ велалӧм да сыкӧд ӧтувтӧм вылӧ условиеяс лӧсьӧдӧм, социальнӧя отсалан мераяс сетӧм, канму да муниципальнӧй услугаяс сетӧм;
3) Коми Республикаса экономикалысь квалифицируйтӧм кадръясын коланлунсӧ могмӧдны отсалӧм дінмулӧн экономика удж нуӧдан верктуя сикасъяс серти – йӧзлысь дзоньвидзалун видзӧм да велӧдӧм, сы лыдын специалистъясӧс да учёнӧйясӧс корӧмӧн, кодъяс уджалӧны ӧні тӧдчана научнӧй да технологическӧй мытшӧдъяс вылын, ичӧт да шӧр предпринимательство водзӧ сӧвмӧдны отсалӧм.
Торъя мога подув индикаторъясӧн (петкӧдласъясӧн), кутшӧмъяс петкӧдлӧны Уджтас збыльмӧдӧмлысь бӧртасъяссӧ, лоӧны:
Канму уджтасын участвуйтысьяслӧн да налӧн семьяясӧ пырысьяслӧн лыд, кодъяс воисны Коми Республикаӧ да кодъясӧс босьтісны учёт вылӧ Коми Республикаын пытшкӧс делӧяслӧн министерствоын;
соотечественникъяссянь – Канму уджтасын лоны вермана участвуйтысьяссянь уполномочитӧм органӧн видлалӧм шыӧдчӧмъяслӧн пай шыӧдчӧмъяслӧн ӧтувъя лыдысь, кутшӧмъяс воисны Коми Республикаса удж, уджӧн могмӧдан да социальнӧя доръян министерствоӧ кадколастӧ, кутшӧм сетӧ позянлун оланпастэчас нормаяс серти видлавны шыӧдчӧмъяссӧ да примитны на серти помшуӧм отчётнӧй во помӧдз;
Уджтасӧн урчитӧм мероприятиеяс збыльмӧдӧм вылӧ Коми Республикаса республиканскӧй сьӧмкудйысь рӧскодлӧн пай, кутшӧмъяс йитчӧмаӧсь овмӧдчӧм соотечественникъяслы социальнӧя отсалан мераяс сетӧмкӧд, налы канму да муниципальнӧй услугаяс сетӧмкӧд, Коми Республикаса республиканскӧй сьӧмкудйысь Уджтасӧн урчитӧм мероприятиеяс збыльмӧдӧм вылӧ рӧскодъяслӧн ӧтувъя ыдждаын;
Канму уджтасын участвуйтысьяслӧн пай, кодъяслӧн эм уджсикасын вылыс да шӧр тшупӧда тӧдӧмлун, Коми Республикаӧ воӧм Канму уджтасын участвуйтысьяслӧн ӧтувъя лыдын;
Канму уджтасын участвуйтысьяслӧн пай, кодъяс уджалӧны, ас бизнес восьтысьясӧс пыртӧмӧн, воӧм Канму уджтасын участвуйтысьяслӧн лыдысь, отчётнӧй во пом вылӧ.
Канму уджтасын участвуйтысьяслӧн пайыс, кодъяс уджалӧны, ас бизнес восьтысьясӧс пыртӧмӧн, канму уджтасын воӧм участвуйтысьяслӧн лыдысь, отчётнӧй во пом вылӧ.
Уджтасса шӧр петкӧдласъясӧдз (индикаторъясӧдз) воӧдчӧм сетас позянлун:
овмӧдны Коми Республикаӧ 160 соотечественникъясӧс, на пиысь Канму уджтасын 60 участвуйтысьӧс да налӧн семьяясӧ 100 пырысьӧс;
Коми Республикаӧ пыр кад кежлӧ олӧм вылӧ соотечественникъясӧс корӧм тшӧт весьтӧ демография боксянь серпас бурмӧдӧм;
Коми Республикаын велӧдан организацияяс да йӧзлысь дзоньвидзалун видзан учреждениеяс квалифицируйтӧм кадръясӧн могмӧдӧмсӧ бурмӧдӧм;
Коми Республикаын ичӧт да шӧр предпринимательство водзӧ сӧвмӧдӧм.
Уджтас торъя мога петкӧдласъяс (индикаторъяс) збыльмӧдан да налысь вежӧртасъяссӧ вояс серти вайӧдӧма Уджтас дорӧ 2 содтӧдын.
Юӧр чукӧртан пӧрадок йылысь тӧдмӧгъяссӧ да Уджтасса торъя мога петкӧдласъяс (индикаторъяс) арталан методикасӧ вайӧдӧма Уджтас дорӧ 2.1 содтӧдын.
3. Уджтас збыльмӧдӧм серти шӧр мероприятиеяс
3.1. Медым воӧдчыны Уджтасса шӧр могӧдз да решитны могъяссӧ, кӧсйӧны збыльмӧдны шӧр мероприятиеяс, кутшӧмъяслӧн лыддьӧгыс кадколастъяс, найӧс збыльмӧдан бӧртасъяс да збыльмӧдысьясӧс индӧмӧн вайӧдӧма Уджтас дорӧ 3 содтӧдын.
3.2. 1 шӧр мероприятие “Уджтас збыльмӧдӧмсӧ нормативнӧй инӧд боксянь могмӧдӧм”.
Мероприятиелӧн шӧр мог – ладмӧдны нормативнӧй инӧд боксянь Уджтас збыльмӧдӧмсӧ.
Индӧм мероприятие серти кӧсйӧны примитны Уджтас збыльмӧдӧм могысь республикаса нормативнӧй инӧда актъяс, кутшӧмъясӧс веськӧдӧма Канму уджтасын участвуйтысьяслы да налӧн семьяясӧ пырысьяслы Коми Республикаӧ овмӧдчыны отсалӧм вылӧ.
3.3. 2 шӧр мероприятие “Канму уджтасын участвуйтысьяслы да налӧн семьяясӧ пырысьяслы оланін лӧсьӧдӧмын отсалӧм”.
Мероприятиелӧн шӧр мог – отсавны Канму уджтасын участвуйтысьяслы да налӧн семьяясӧ пырысьяслы оланін лӧсьӧдӧмын.
Медым решитны оланін лӧсьӧдӧмкӧд (олан условиеяс бурмӧдӧмкӧд) йитчӧм юалӧмъяс  Канму уджтасын участвуйтысьяслы да налӧн семьяясӧ пырысьяслы наӧн Россия Федерацияса гражданство босьтӧм бӧрын колӧ участвуйтны лӧсялана федеральнӧй да дінму торъя мога уджтасъясын условиеяс вылын, кутшӧмъясӧс урчитӧма оланпастэчасӧн.
“Велӧдӧм” да “йӧзлысь дзоньвидзалун видзӧм” юкӧнъясын  торъя категория уджалысьяслы эм позянлун сетны оланін уджаланінсянь.
Канму уджтасын участвуйтысьяс корсьӧны недыр кад кежлӧ оланінсӧ асьныс ас тшӧт весьтӧ. Недыр кад кежлӧ оланін корсьӧм серти юалӧмсӧ позьӧ решитны сэтшӧм ногӧн, мый мӧдлаӧ овмӧдчысьяс вермӧны кӧртымавны оланінсӧ вӧрзьӧдтӧм эмбур рынок вылын, овны туй морт керкаясын. Канму уджтасын участвуйтысьяс недыр кад кежлӧ оланінсӧ бӧрйӧны асьныс печатнӧй да электроннӧй ЙЮС-ысь юӧрӧн, риелторскӧй фирмаяслӧн услугаясӧн вӧдитчӧмӧн.
Канму уджтасын участвуйтысьяслы недыр кад кежлӧ оланін корсьӧмын отсалӧ уполномочитӧм орган муниципальнӧй юкӧнъяслӧн – овмӧдчан мутасъяслӧн оланін фондын сӧвмӧдны позянлун йылысь юӧр сетӧмӧн.
3.4. 3 шӧр мероприятие “Юӧр да консультация услугаяс сетӧм”.
Мероприятиелӧн шӧр мог – сетны Канму уджтасын участвуйтысьяслы да налӧн семьяясӧ пырысьяслы Уджтасын участвуйтан юалӧмъяс серти юӧр да консультация услугаяс.
Индӧм мероприятие серти лоӧ дасьтӧма да паськӧдӧма Канму уджтасын участвуйтысьяслы да налӧн семьяясӧ пырысьяслы Коми Республикаӧ овны вуджан позянлунъяс да условиеяс йылысь юӧртан материалъяс, Канму уджтасын участвуйтысьяслы да налӧн семьяясӧ пырысьяслы торъя консультацияяс.
3.5. 4 шӧр мероприятие “Ӧтуввез” юӧртан да телекоммуникация везйын, сы лыдын “Соотечественникъяс” автоматизируйтӧм юӧртан система порталын, Коми Республикаса муниципальнӧй юкӧнъясӧс – овмӧдан мутасъясӧс уджалан ресурсъясӧн могмӧдан тшупӧд йылысь юӧр бӧрся мониторинг нуӧдӧм да сійӧс йӧзӧдӧм.
Мероприятиелӧн шӧр мог – Уджтас збыльмӧдан юкӧнын чукӧртны-донъявны юӧр.
Индӧм мероприятие серти лоӧ чукӧртӧма, обработайтӧма да видлалӧма-туялӧма статистика отчётносьтлысь мыччӧдъяс, йӧзӧдӧны “Ӧтуввез” юӧртан да телекоммуникация везйын, сы лыдын “Соотечественникъяс” автоматизируйтӧм юӧртан система порталын, Коми Республика социально-бытӧвӧй боксянь могмӧдны позянлунъяс, уджӧн могмӧдӧм, велӧдӧм да мукӧдтор йылысь справочнӧй юӧр.
3.6. 5 шӧр мероприятие “Канму уджтасын участвуйтысьяслӧн да налӧн семьяясӧ пырысьяслӧн социальнӧя меститчӧмын отсӧг сетӧм”.
Мероприятиелӧн шӧр мог – сетны Канму уджтасын участвуйтысьяслы да налӧн семьяясӧ пырысьяслы социальнӧй услугаяс.
Индӧм мероприятие серти Канму уджтасын участвуйтысьяслы да налӧн семьяясӧ пырысьяслы сетӧны услугаяс, кутшӧмъясӧс урчитӧма Россия Федерацияса оланпастэчасӧн, социальнӧя доръян да йӧзлысь дзоньвидзалун видзан юкӧнын, сы лыдын збыльмӧдӧны:
Канму уджтасын участвуйтысьясӧс да налӧн семьяясӧ пырысьясӧс недыр кад олӧм вылӧ разрешение босьттӧдз либӧ Россия Федерацияса гражданство оформиттӧдз социальнӧя могмӧдӧм да налы медицина отсӧг сетӧм;
Россия Федерацияса оланпастэчас серти гражданалы медицина отсӧг дон босьттӧг сетан канму гарантияяс уджтас серти медицина отсӧг сетӧм;
Канму уджтасын участвуйтысьяслысь суйӧрсайса канмуын босьтӧм учёнӧй ним, тӧдӧмлун да (либӧ) квалификация вынаӧн лыддьӧм вылӧ рӧскод компенсируйтӧм.
3.7. 6 шӧр мероприятие “Канму уджтасын участвуйтысьяслӧн да налӧн семьяясӧ пырысьяслӧн Коми Республикаса примитысь ӧткотыр дорӧ социально-культурнӧя велалӧм да накӧд ӧтувтӧм”.
Мероприятиелӧн шӧр мог – лӧсьӧдны условиеяс Канму уджтасын участвуйтысьяслы да налӧн семьяясӧ пырысьяслы Коми Республикаса примитысь ӧткотыр дорӧ социально-культурнӧя велалӧм да ӧтувтчӧм вылӧ.
Индӧм мероприятие серти лоӧ котыртӧма челядьлы да том йӧзлы велӧдан да велӧдан-туйдӧдан мероприятиеяс, кутшӧмъясӧс веськӧдӧма Россия Федерациялӧн да Коми Республикалӧн культураӧн да историяӧн, Коми Республикалӧн этнокультурнӧй аслыспӧлӧслунӧн тӧдмасьӧм вылӧ; Канму уджтасын участвуйтысьяслы да налӧн семьяясӧ пырысьяслы юридическӧй, социально-психологическӧй сяма консультативнӧй да экспертнӧй отсӧг сетӧм; Канму уджтасын участвуйтысьяслы да налӧн семьяясӧ пырысьяслы адаптируйтчыны отсалан юалӧмъяс да Коми Республикаын граждана костын ӧтсӧгласа олӧм да войтыркостса сӧгласлун видзӧм серти йӧзӧс юӧртан средствояскӧд ӧтувъя удж нуӧдӧм.
3.8. 7 шӧр мероприятие “Канму уджтасын участвуйтысьяслы да налӧн семьяясӧ пырысьяслы овмӧдчӧм вылӧ ӧтчыдысь сьӧмӧн отсӧг сетӧм”.
Мероприятиелӧн шӧр могъяс - адаптируйтны Канму уджтасын участвуйтысьясӧс да налӧн семьяясӧ пырысьясӧс, отсавны оланін корсьӧмын Канму уджтасын участвуйтысьяслы отсӧг сетӧм.
Индӧм мероприятие серти Канму уджтасын участвуйтысьяслы да налӧн семьяясӧ пырысьяслы лоӧ мынтӧма ӧтчыдысь сьӧмӧн отсӧг сетӧмӧн. Канму уджтасын участвуйтысьлӧн бӧрйӧм серти ӧтчыдысь сьӧмӧн отсӧг вермас лоны веськӧдӧма Канму уджтасын участвуйтысьлӧн да сылӧн семьяӧ пырысьяслӧн недыр кад кежлӧ оланін лӧсьӧдӧмкӧд йитчӧм юалӧмъяс решитӧм вылӧ.
3.9. 8 шӧр мероприятие “Канму уджтасын участвуйтысьясӧс да налӧн семьяясӧ пырысьясӧс уджӧн могмӧдӧмын да асьсӧ уджӧн могмӧдӧмын отсалӧм”.
Мероприятиелӧн шӧр мог – могмӧдны уджӧн Канму уджтасын участвуйтысьясӧс да налӧн семьяясӧ пырысьясӧс.
Индӧм мероприятие серти лоӧ юӧртӧма суйӧр сайын олысь соотечественникъяслы Коми Республикалӧн удж рынокын серпас йылысь, Канму уджтасын участвуйтысьяслы экономика удж нуӧдан верктуя сикасъяс серти – йӧзлысь дзоньвидзалун видзӧм да велӧдӧм юкӧнъясын прӧст уджалан местаяслӧн эмлун йылысь, а сідзжӧ Канму уджтасын участвуйтысьяслӧн семьяясӧ пырысьяслы вакансияяс эмлун йылысь, удждон ыджда йылысь да мукӧд юалӧм серти, кутшӧм колӧ, медым примитны Коми Республикаӧ овмӧдчӧм йылысь помшуӧм. Лӧсялана удж корсьны отсалӧм, Канму уджтасын участвуйтысьясӧс уджсикасӧ велӧдӧм котыртӧм, вакансияяслысь ярмангаяс котыртӧм серти мероприятиеяс нуӧдӧм. Тайӧ юӧрсӧ йӧзӧдасны уполномочитӧм органлӧн, Коми Республикаса мукӧд олӧмӧ пӧртысь власьт органлӧн да меставывса асвеськӧдлан органъяслӧн официальнӧй сайтын.
4. Уджтассӧ канмусянь ладмӧдан мераяс
Канмусянь веськӧдлан мераяссӧ веськӧдӧма овмӧдчӧм вылӧ ӧтчыдысь сьӧмӧн отсӧг сетӧм вылӧ Артмӧдчӧм серти, кутшӧмӧс кырымалӧма Канму уджтас збыльмӧдны уполномочитӧм федеральнӧй олӧмӧ пӧртысь  орган да Коми Республикаса Веськӧдлан котыр костын.
Нормативнӧй инӧда актъяслысь лыддьӧгсӧ, кутшӧмӧс примитӧма “2018-2020 вояс вылӧ суйӧр сайын олысь соотечественникъяслы Коми Республикаӧ асвӧляысь овмӧдчыны отсалӧм” Коми Республикаса канму уджтас збыльмӧдӧм могысь, вайӧдӧма Уджтас дорӧ 4 содтӧдын.
5. Уджтас збыльмӧдӧм вылӧ финансӧвӧй ресурс ыджда
Уджтасса мероприятиеяссӧ збыльмӧдӧны Коми Республикаса республиканскӧй сьӧмкуд да федеральнӧй сьӧмкуд сьӧм тшӧт весьтӧ.
Уджтасса мероприятиеяс сьӧмӧн могмӧдан ыдждаӧ федеральнӧй сьӧмкудйысь сьӧм пыртӧмсӧ збыльмӧдӧны овмӧдчӧм вылӧ ӧтчыдысь сьӧмӧн отсӧг сетӧм вылӧ Коми Республикаса сьӧмкудйӧ субсидияясӧн Артмӧдчӧм серти, кутшӧмӧс кырымалӧма Канму уджтас збыльмӧдны уполномочитӧм федеральнӧй олӧмӧ пӧртысь орган да Коми Республикаса Веськӧдлан котыр костын.
Коми Республикаса республиканскӧй сьӧмкуд сьӧм тшӧт весьтӧ Уджтас сьӧмӧн могмӧдан ыдждаӧ колӧ быд во стӧчмӧдны урчитӧм пӧрадокын локтан финансӧвӧй во да планӧвӧй период вылӧ республиканскӧй сьӧмкуд бала лӧсьӧдігӧн.
Канму да муниципальнӧй учреждениеясӧн услугаяссӧ сетӧны пӧрадокын да условиеяс вылын, кутшӧмъясӧс урчитӧма Россия Федерацияса гражданалы Россия Федерацияса оланпастэчас серти.
Коми Республикаса республиканскӧй сьӧмкудлӧн сьӧмкуд ассигнование тшӧт весьтӧ могмӧдӧны сьӧмӧн медицина отсӧг сетӧмсӧ, кутшӧмӧс сетӧны  медицинскӧя быть страхуйтӧм серти страхуйттӧм йӧзлы:
регыдъя, сы лыдын регыдъя специализируйтӧм медицина отсӧг;
виччысьтӧг заводитчӧм ёсь висьмӧмъяс, состояниеяс, ёсьмӧм хроническӧй висьӧмъяс дырйи, кутшӧмъяс вермӧны вӧчны лёктор пациентлӧн олӧмлы, мукӧд сикас эновтны позьтӧм медицина отсӧг, кутшӧмъяс пырӧны медицинскӧя быть страхуйтан подув уджтасӧ.
Тӧд вылӧ босьтӧмӧн, мый медицина отсӧг сетан лыддьӧдлӧм сикасъяс да условиеяс ыдждаыс пыртӧма Коми Республикаын гражданалы дон босьттӧг медицина отсӧг сетан канму гарантияяс мутас уджтасса, амбулаторнӧй да стационарнӧй условиеясын сетӧм медицина отсӧг, регыдъя медицина отсӧг, ыдждалӧн мутас нормативъясӧ Коми Республикаса республиканскӧй сьӧмкудйӧ содтӧд ассигнование оз ковмы.
“Суйӧр сайын олысь соотечественникъяслы да налӧн семьяясӧ пырысьяслы Россия Федерацияӧ асвӧляысь овмӧдчыны отсалӧм серти канму уджтасын участвуйтысьяслы овмӧдчӧм вылӧ пособие мынтан пӧрадок йылысь” Россия Федерацияса Веськӧдлан котырлӧн 2013 во рака тӧлысь 27 лунся 270
№-а шуӧм серти Канму уджтасын участвуйтысьяслы да (либӧ) налӧн семьяясӧ пырысьяслы, кодъяс овмӧдчӧны Россия Федерацияӧ овмӧдчан мутасын, кутшӧм оз пыр овмӧдчӧм вылӧ медколана мутасъясӧ, овмӧдчӧм вылӧ ӧтчыдысь сьӧмӧн отсӧгсӧ (пособиесӧ) мынтӧны татшӧм мындаын:
20 сюрс шайт – Канму уджтасын участвуйтысьлы;
10 сюрс шайт – сылӧн семьяӧ пырысьлы.
Коми Республика оз пыр овмӧдӧм вылӧ медколана мутасъясӧ.
Уджтасын участвуйтысьяслы да налӧн семьяясӧ пырысьяслы овмӧдчӧм вылӧ ӧтчыдысь сьӧмӧн отсӧг (пособие) сетӧмсӧ арталӧм (подъёмнӧй):
2019 во – 30 морт х 20000 = 600 000 шайт,
         50 морт х 10000= 500 000 шайт;
2020 во - 30 морт х 20000= 600 000 шайт,

      50 морт х 10000= 500 000 шайт.
2018 – 2020 воясӧ Коми Республикаса республиканскӧй сьӧмкуд сьӧм тшӧт весьтӧ Уджтасса сьӧмкуд ассигнованиелӧн прогнозируйтан ӧтувъя ыдждаыс лоӧ 2200,0 сюрс шайт, сы лыдын вояс серти:
2018 во – 00,0 сюрс шайт;
2019 во – 1100,0 сюрс шайт;
2020 во – 1100,0 сюрс шайт.
Уджтассӧ кутасны збыльмӧдны Коми Республикаса республиканскӧй сьӧмкуд сьӧм тшӧт весьтӧ да сьӧм мындаын, мыйта урчитӧма “Йӧзӧс уджӧн могмӧдӧмын отсалӧм”  Коми Республикаса канму уджтас збыльмӧдӧм вылӧ, кутшӧмӧс вынсьӧдӧма “Уджӧн могмӧдӧмын водзмӧстчан политика серти гражданалы материальнӧй отсӧг да (либӧ) сьӧмӧн отсӧг сетӧм” “Йӧзӧс уджӧн могмӧдӧмын отсалӧм” Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧмӧн, 1.01.01. шӧр мероприятие серти.
Уджтас сьӧмӧн могмӧдӧм йылысь юӧрсӧ вайӧдӧма Уджтас дорӧ 5 содтӧдын.
6. Уджтаслысь арталӧм окталунсӧ да сійӧс збыльмӧдігӧн
рискъяссӧ донъялӧм 
6.1. Уджтас збыльмӧдӧмлысь арталан окталунсӧ донъялан методика.
Уджтас збыльмӧдӧмлысь окталунсӧ донъялӧны Уджтас збыльмӧдігӧн воӧдчӧм бӧртасъяссӧ Уджтасса мога индикаторъясӧн ӧткодялӧмӧн. Уджтаслысь окталунсӧ донъялӧны быд во отчётнӧй во бӧрын мунысь волӧн тӧвшӧр тӧлысь 1 лун вылӧ. Уджлысь окталунсӧ дзоньнас донъялӧны 2021 во тӧвшӧр тӧлысь 1 лун вылӧ состояние серти.
Нырвизьяс серти Уджтас збыльмӧдан окталунсӧ арталӧны рӧштшӧт подув вылын татшӧм формула серти:

кӧні:
En – Уджтаслӧн торъя нырвизь збыльмӧданноглӧн окталун (прӧчентъясӧн), мый петкӧдлыссьӧ n индикаторӧн (петкӧдласӧн);
Tfn – n индикаторлӧн (петкӧдласлӧн) збыльвывса вежӧртас, мый петкӧдлӧ Уджтас збыльмӧдӧмсӧ;
Tpn - n индикаторлӧн (петкӧдласлӧн) планӧвӧй вежӧртас;
n – Уджтас индикаторлӧн (петкӧдласлӧн) номер.
Уджтас збыльмӧдӧмлысь окталун интегральнӧя донъялӧмсӧ арталӧны рӧштшӧт подув вылын татшӧм формула серти:

кӧні:
E - Уджтас збыльмӧдӧмлӧн окталун (прӧчентъясын);
N - Уджтасса индикаторъяслӧн лыд.
Уджтас збыльмӧдӧмлысь окталунсӧ донъялӧны сійӧс збыльмӧдӧмлӧн кывкӧртӧдъяс серти отчётнӧй во бӧрын мунысь волӧн сора тӧлысь 15 лунӧдз быд финансӧвӧй воысь, да дзоньнас Уджтас збыльмӧдӧмсӧ помалӧм бӧрын.
Уджтасыс лыддьыссьӧ окталунаӧн сэк, кор воӧдчӧны став мога индикаторъяслӧн планӧвӧй вежӧртасъясӧдз, кутшӧмъясӧс урчитӧма Уджтасӧн.
6.2. Уджтас збыльмӧдігӧн социальнӧй, финансово-экономическӧй да  мукӧд риск, кутшӧмъяс вермӧны тӧдчыны Уджтас збыльмӧдӧмлӧн окталун вылӧ, да рискъясӧн веськӧдлан мераяс
Уджтас збыльмӧдан рискъяскӧд йитчӧма уджтаса да торъя мога методӧн вӧдитчӧм.
Рискъясысь ӧтиӧн лоӧ веськӧдлан риск - Уджтасӧн окталунтӧм веськӧдлӧм, кутшӧмӧ пырӧны Уджтас збыльмӧдӧм дырйи веськӧдлан окталунтӧм помшуӧмъяслӧн риск да Уджтас збыльмӧдігӧн колана координируйтӧм абутӧмлӧн риск.
Тайӧ риск лоӧмыс вермӧ вайӧдны збыльмӧдысьясӧн Уджтасса могъяс збыльмӧдтӧмӧ да шӧр могъясӧдз, торъя мога петкӧдласъясӧдз воӧдчытӧмӧдз.
Суйӧр сайын олысь соотечественникъяслы асвӧляысь овмӧдчыны отсалӧм серти мероприятиеяс збыльмӧдігӧн сідзжӧ вермас лоны мукӧд риск:
мӧдлаӧ овмӧдчысьяс, сылӧн воӧм бӧрын удж сетысьӧн медалӧмын ӧткажитӧм, сыкӧд йитӧдын, мый мӧдлаӧ овмӧдчысьлӧн квалификацияыс оз лӧсяв прӧст уджалан месталӧн корӧмъяслы;
оланінлӧн абутӧмлун;
мӧдлаӧ овмӧдчысьяс уджтӧмалысьяслӧн категорияӧ веськалӧм;
уджалан адаптацияын коланлун;
мӧдлаӧ овмӧдчысьяс торйӧдчӧм, торъя этносоциальнӧй группаяс лӧсьӧдӧм;
войтыркостса ёсьлун содӧм;
пыр олысьяс да воӧмаяс костын социальнӧй дистанцияяс вӧсна да адаптациялӧн медводдза тшупӧдын сьӧкыдлунъяс вӧсна криминогеннӧй серпас лёкмӧм.
Медым веськӧдлыны индӧм рискъясӧн урчитӧма татшӧм мероприятиеяс, кутшӧмъяс веськӧдӧма найӧс чинтӧм вылӧ:
граждана - Канму уджтасын лоны вермана участвуйтысьяс пӧвстын суйӧр сайын олысь соотечественникъяс серти Россия Федерацияса  канму миграционнӧй политикалӧн да канму политикалӧн шӧр могъяс да могъяс йылысь гӧгӧрвоӧдана удж нуӧдӧм;
Уджтас збыльмӧдӧм помасян кад кежлӧ уджӧн могмӧдтӧм мӧдлаӧ овмӧдчысьясӧс уджӧн могмӧдан мераяс лӧсьӧдӧм да збыльмӧдӧм;
аскиа удж сетысьяскӧд овмӧдчӧм вылӧ приглашениесӧ сӧгласуйтӧм (вермас лоны удж сетыськӧд водзвыв артмӧдчӧм кырымалӧм либӧ мӧдлаӧ овмӧдчысьлы экономическӧй удж нуӧдан верктуя сикасъяс серти “йӧзлысь дзоньвидзалун видзӧм” да “велӧдӧм” - уджалан места сетӧмын гарантиялысь мӧд сикас сетӧм, йӧз кындзи, кодъяс кӧсйӧны нуӧдны предпринимательскӧй удж);
уджӧн могмӧдӧм вылӧ мӧдлаӧ овмӧдчысьясӧс выльысь велӧдан уджтасъяс збыльмӧдӧм;
муниципальнӧй юкӧнъясын войтыркостса да конфессиякостса йитӧдъяс юкӧнъясын мониторинг.
7. Уджтас збыльмӧдӧм бӧрся видзӧдан метод да форма
Уджтасса мероприятиеяс кывкутӧмӧн збыльмӧдысьяс ыстӧны Уджтас збыльмӧданног йылысь юӧрсӧ Коми Республикаса удж, уджӧн могмӧдан да социальнӧя доръян министерствоӧ ӧтчётнӧй во джын, во бӧрын мунысь тӧлысьлӧн 20 лунысь оз сёрӧнджык кадколастӧ, форма серти, кутшӧмӧс урчитӧма Коми Республикаса удж, уджӧн могмӧдан да социальнӧя доръян министерствоӧн.
Уджтас збыльмӧдӧм бӧрся видзӧдӧ Коми Республикаса Веськӧдлан котыр да Коми Республикаса удж, уджӧн могмӧдан да социальнӧя доръян министерство.
